
Annotatsiya: Ushbu maqolada aholi daromadlarini oshirishda 

bandlik siyosatining samaradorligi chuqur tahlil qilinadi. Tadqiqotda 

mehnat bozoridagi o‘zgarishlar, davlat tomonidan amalga 

oshirilayotgan bandlik dasturlari, moslashuvchan ish shakllari va 

raqamli bandlikning aholining real daromadlariga ta’siri o‘rganilgan. 

Shuningdek, kasbiy ko‘nikmalarni rivojlantirish, tadbirkorlikni 

qo‘llab-quvvatlash va hududiy bandlik siyosatining daromadlarni 

oshirishdagi o‘rni yoritiladi. Tahlillar asosida bandlik siyosatini 

takomillashtirish, daromadlar o‘sishini ta’minlash hamda aholi 

farovonligini oshirishga qaratilgan amaliy takliflar ishlab chiqiladi. 

Kalit so‘zlar: bandlik siyosati,aholi daromadlari,mehnat 

bozori,ish bilan bandlik,moslashuvchan bandlik,raqamli 

bandlik,malaka oshirish,tadbirkorlikni qo‘llab-quvvatlash,ijtimoiy 

himoya,real daromadlar 

ЭФФЕКТИВНОСТЬ ПОЛИТИКИ ЗАНЯТОСТИ В 

ПОВЫШЕНИИ ДОХОДОВ НАСЕЛЕНИЯ 

Аннотатсия: В данной статье проводится углубленный 

анализ эффективности политики занятости в повышении 

доходов населения. Исследование охватывает изменения на 

рынке труда, государственные программы по обеспечению 

занятости, влияние гибких форм занятости и цифровых рабочих 

мест на реальные доходы населения. Также рассматривается 

роль развития профессиональных навыков, поддержки 

предпринимательства и региональной политики занятости в 

росте доходов. На основе анализа сформулированы практические 

рекомендации по повышению эффективности политики 

занятости и улучшению благосостояния населения. 

Ключевые слова: политика занятости, доходы населения, 

рынок труда, занятость, гибкие формы занятости, цифровая 

занятость, повышение квалификации, поддержка 

предпринимательства, социальная защита, реальные доходы 

THE EFFECTIVENESS OF EMPLOYMENT POLICY IN 

INCREASING HOUSEHOLD INCOMES 

Abstract: In this article provides an in-depth analysis of the 

effectiveness of employment policy in increasing household incomes. 

The study examines labor market trends, government employment 

programs, and the impact of flexible job formats and digital 

employment on real incomes. It also explores the role of professional 

skill development, entrepreneurship support, and regional employment 

policies in enhancing income levels. Based on the analysis, practical 

recommendations are proposed to improve employment policy, ensure 

income growth, and enhance overall social well-being. 

Keywords: employment policy, household incomes, labor 

market, employment, flexible employment, digital employment, skills 

development, entrepreneurship support, social protection, real 

incomes 

Kirish 

Mamlakatning iqtisodiy barqarorligi 

va ijtimoiy farovonligi, eng avvalo, 

aholining daromad darajasi va mehnat 

bozorida yaratilayotgan imkoniyatlarga 

bevosita bog‘liqdir. Daromadlarning 

barqaror o‘sishi aholining yashash 

sharoitlarini yaxshilash, iste’mol hajmini 

kengaytirish, inson kapitalini 

rivojlantirish hamda iqtisodiy faollikni 

oshirishning muhim omillaridan biri 

hisoblanadi. Shu boisdan, so‘nggi yillarda 

O‘zbekistonda bandlik siyosatini 

takomillashtirish, yangi ish o‘rinlarini 

yaratish, moslashuvchan bandlik 

shakllarini rivojlantirish va aholining 

daromad potensialini kengaytirishga 

qaratilgan keng ko‘lamli islohotlar 

amalga oshirilmoqda. 

Zamonaviy mehnat bozori 

globallashuv, raqamlashtirish va 

iqtisodiyotning strukturaviy o‘zgarishlari 

ta’siri ostida tez sur’atlarda 

transformatsiya bo‘lmoqda. Bu jarayonlar 

bandlik siyosati oldiga yangi vazifalar 

qo‘ymoqda: yuqori malakali kadrlar 

tayyorlash, raqamli bandlikni 

rivojlantirish, xotin-qizlar va yoshlar 

o‘rtasida ish bilan bandlikni oshirish, 

shuningdek, o‘zini o‘zi band qilgan 

aholining faoliyatini yengillashtirish va 

qo‘llab-quvvatlash. Bunday 

islohotlarning samaradorligi, o‘z 

navbatida, aholi daromadlarining oshishi 

va ijtimoiy tenglikning ta’minlanishida 

asosiy omil bo‘lib xizmat qiladi. 

Mazkur tadqiqotda bandlik 

siyosatining aholi daromadlariga ta’siri, 

uning amaliy natijalari, mavjud 

muammolar va takomillashtirish 

imkoniyatlari atroflicha o‘rganiladi. 

Shuningdek, davlat tomonidan qabul 

qilinayotgan dastur va strategiyalarning 

aholi farovonligini oshirishga 

qo‘shayotgan hissasi tahlil qilinadi. 

Tadqiqot natijalari bandlik siyosatining 

iqtisodiy samaradorligini baholash hamda 

daromadni ko‘paytirishga qaratilgan 

innovatsion yondashuvlarni 

shakllantirishda muhim nazariy va amaliy 

ahamiyatga ega. 

Mavzu bo‘yicha adabiyotlarni 

tahlili. 

Aholi daromadlarini oshirish va 

ularni rag‘batlantirish masalasi iqtisodiy 

nazariyada ham, amaliy siyosatda ham 

muhim o‘rinni egallaydi. Shu bois, 

so‘nggi yillarda mahalliy va xorijiy 

olimlar tomonidan soliq siyosatining aholi 

daromadlariga ta’siri keng miqyosda 

o‘rganilgan. 

Masalan, A. Smit va D. Rikardo kabi 

klassik iqtisodchilar o‘z asarlarida 

soliqlarning iqtisodiy faollikka, ishlab 

chiqarish hajmiga va aholining real 

daromadiga ta’sirini tahlil qilganlar. 

Ularning fikricha, soliq siyosati iqtisodiy 

resurslarni qayta taqsimlash orqali 

jamiyatdagi tenglikni ta’minlash bilan 

birga, ishlab chiqaruvchilarning rag‘batini 

saqlab qolishi kerak. 

J. M. Keyns esa soliq siyosatini 

iqtisodiy siklni tartibga solish vositasi 

sifatida baholagan. Uning nazariyasida 

soliqlarni kamaytirish orqali iste’mol va 

investitsiyalarni rag‘batlantirish natijasida 

iqtisodiy o‘sishni qo‘llab-quvvatlash 

g‘oyasi ilgari surilgan. 

Zamonaviy tadqiqotlarda, xususan, 

J. Stiglits, R. Masgrev, M. Friedman kabi 

olimlar soliq tizimining ijtimoiy adolatni 

ta’minlashdagi o‘rni va samaradorligini 

chuqur tahlil qilgan. Ular soliq siyosati 

orqali past daromadli aholiga qo‘llab-

quvvatlovchi mexanizmlar joriy etish, 

shuningdek, yuqori daromadli qatlamlar 

uchun progressiv soliqlarni tatbiq etish 

orqali iqtisodiy tenglikni ta’minlash 

mumkinligini ta’kidlaydilar. 

O‘zbekiston olimlari orasida X. 

Abdurahmonov, A. Shodmonov, O. 

Jo‘rayev, B. Khodiev kabi iqtisodchilar 

soliq siyosatini takomillashtirish va aholi 

daromadlarini oshirishga qaratilgan ilmiy 

ishlar olib borganlar. Ularning 

tadqiqotlarida soliq yukining 

maqbullashtirilishi, soliq imtiyozlarining 

samaradorligi hamda ijtimoiy ahamiyatga 

ega faoliyat turlarini rag‘batlantirish 

masalalari chuqur o‘rganilgan. 

So‘nggi yillarda O‘zbekistonda olib 

borilayotgan soliq islohotlari, xususan, 

jismoniy shaxslar daromad solig‘ining 

kamaytirilishi, yagona ijtimoiy to‘lov 

stavkasining pasaytirilishi va kichik 

biznes subyektlari uchun 

soddalashtirilgan soliq tizimining joriy 

etilishi aholi daromadlarini oshirishga 

xizmat qilmoqda.Thomas Piketty (2014) 

o‘zining “Capital in the Twenty-First 

Century” asarida daromadlar tengsizligi 

rivojlangan mamlakatlarda iqtisodiy 

barqarorlikka tahdid solishini ta’kidlab, 

adolatli soliqqa tortish tizimi va qayta 

taqsimlovchi siyosatlarning muhimligini 

asoslab beradi. Shu bilan birga, Atkinson 

(2015) ham iqtisodiy tengsizlikni 

kamaytirish orqali barqaror o‘sishni 

ta’minlash mexanizmlarini tahlil qilgan. 

Rivojlangan davlatlar tajribasida 

aholi daromadlarini oshirishda ta’lim 

tizimi va inson kapitali alohida o‘rin 

tutadi. UNDP (2022) ma’lumotlariga 

ko‘ra, Skandinaviya mamlakatlari 

(Norvegiya, Shvetsiya, Daniya)da inson 

kapitaliga investitsiyalar YaIMning 7-8 

foizini tashkil etib, bu mamlakatlarda 

o‘rtacha ish haqi darajasini va ijtimoiy 

tenglikni yuqori saqlab turadi. 

Shuningdek, Goldin & Katz (2008) 

tomonidan olib borilgan tadqiqotlarda 

AQSh misolida raqamli iqtisodiyot va 

texnologik innovatsiyalar mehnat 

unumdorligini oshirishi bilan birga, 

yuqori malakali ishchi kuchi uchun 

daromadlarni tez sur’atda 

ko‘paytirayotganligi aniqlangan. 

Milliy miqyosda, O‘zbekiston 

olimlari tomonidan olib borilgan 

tadqiqotlarda (A. Mamatov, 2022; B. 

Xolmatov, 2023) aholi daromadlarini 

oshirishning mahalliy omillari - bandlik 

siyosatini takomillashtirish, kichik 

biznesni qo‘llab-quvvatlash, raqamli 

iqtisodiyotga o‘tish va soliq imtiyozlarini 

kengaytirish bilan bog‘liq jihatlar 

yoritilgan. 

Bir so’z bilan aytganda, mavjud 

adabiyotlar tahlili shuni ko‘rsatadiki, 

rivojlangan mamlakatlarda aholi 

daromadlarini oshirish kompleks 

iqtisodiy strategiyalar orqali amalga 

oshiriladi. Bu strategiyalar inson kapitali 

rivoji, raqamli texnologiyalarni 

integratsiyalash, ijtimoiy himoya tizimini 

kuchaytirish hamda adolatli soliqqa 

tortish mexanizmlarini joriy etishga 

tayanadi. O‘zbekiston uchun bu tajriba 

milliy iqtisodiyotda yuqori daromadli, 

innovatsion va inklyuziv modelni 

shakllantirishda muhim ilmiy asos bo‘lib 

xizmat qiladi. 

Tadqiqot metodologiyasi. 

Bozor munosabatlarini 

chuqurlashtirish va iqtisodiyotni 

erkinlashtirish sharoitida bandlik siyosati 

aholining daromadlarini oshirishda 

muhim vosita sifatida xizmat qiladi. 

Uning samaradorligi, birinchi navbatda, 

iqtisodiy strategiya bilan muvofiqligi va 

mehnat bozoridagi real sharoitlarga 

moslashuvi bilan belgilanadi. Bandlik 

siyosati nafaqat ish o‘rinlarini yaratishga, 

balki aholi farovonligini oshirish, ijtimoiy 

barqarorlikni ta’minlash va 

iqtisodiyotning real sektorini 

rivojlantirishga ham xizmat qiladi. 

O‘zbekiston sharoitida 

moslashuvchan bandlik siyosati iqtisodiy 

strategiyaning muhim tarkibiy qismi 

sifatida amalga oshirilmoqda. U yoshlar 

va ayollar bandligini oshirish, tadbirkorlik 

va mikrobiznesni qo‘llab-quvvatlash, 

hududiy ish o‘rinlarini yaratish orqali 

daromadlarni ko‘paytirish kabi 

vazifalarni bajaradi. Shuningdek, mehnat 

bozorida malaka oshirish va qayta 

tayyorlash dasturlari, raqamli ish o‘rinlari 

va moslashuvchan bandlik shakllari orqali 

aholining daromad manbalarini 

diversifikatsiya qilish imkonini yaratadi. 

Bandlik siyosatining samaradorligi, 

ayniqsa, yangi ish o‘rinlari yaratish, real 

daromadlarni oshirish va norasmiy 

bandlikni qisqartirish ko‘rsatkichlari 

orqali baholanadi. Shu sababli, 

mamlakatda bandlik siyosatining ustuvor 

yo‘nalishlari ish bilan bandlikni 

rag‘batlantirish, malaka va kasbiy 

ko‘nikmalarni rivojlantirish, hududiy va 

sektorlar bo‘yicha ish o‘rinlari yaratish 

hamda raqamli va moslashuvchan 

bandlikni kengaytirishga qaratilgan. 

Shu bilan birga, bandlik siyosati va 

aholi daromadlari o‘rtasidagi uzviy 

bog‘liqlik davlat siyosatining 

samaradorligini oshirish va iqtisodiy 

barqarorlikni ta’minlashda muhim 

ahamiyat kasb etadi. Bandlik siyosatidagi 

tub o‘zgarishlar iqtisodiyotning 

rivojlanish sur’atlariga bevosita ta’sir 

ko‘rsatadi, aksincha, iqtisodiy 

jarayonlardagi o‘zgarishlar bandlik 

siyosatiga yangi yondashuvlar joriy 

etishni talab qiladi. 

Tahlil va natijalar 

So‘nggi yillarda mehnat sohasida 

yangi yondashuvlar va jarayonlar ijtimoiy 

hayotga tatbiq etilmoqda. Axborot-

kommunikatsiya texnologiyalarining 

ishlab chiqarish jarayoniga keng joriy 

etilishi, ilm-fan va ilmiy-texnik 

taraqqiyotning iqtisodiy o‘sishga 

qo‘shayotgan hissasi, xalqaro raqobatning 

keskinlashuvi va jahon iqtisodiyotining 

globallashuv jarayonlari mehnat bozorini 

va ish bilan bandlik sohasini jiddiy 

transformatsiyalashuvga olib kelmoqda. 

Ayniqsa, fan sig‘imi yuqori bo‘lgan 

sohalar va xizmat ko‘rsatish sektorida 

ishlovchilar ulushining ortishi ish bilan 

bandlikning sektoral tarkibida muhim 

o‘zgarishlarga sabab bo‘lmoqda. 

Shu sababli, ish bilan bandlik 

kategoriyasining nazariy-metodologik 

yondashuvlarini tadqiq etish katta 

ahamiyatga ega. Ish bilan bandlikning 

nazariy-metodologik yondashuvlarini 

o‘rganish ishlab chiqarish 

munosabatlarining o‘zgarishi bilan mos 

ravishda bosqichma-bosqich rivojlanadi. 

Ish bilan bandlik nazariyasini 

o‘rganishda yondashuvlarni 

tizimlashtirish usulidan foydalangan 

holda, ish bilan bandlikka aloqador 

tushunchalarning bir nechta asosiy 

tasniflash xususiyatlarini ajratish 

mumkin. Jumladan, ish bilan bandlikning 

turli nazariyalari, uning talqini, ish­sizlik 

bilan bog‘liqligi va nazariyaning asosiy 

mazmuni bu usul yordamida aniq 

ko‘rsatiladi. (1-jadval). Aholini ish bilan 

ta’minlash tizimi ko‘plab omillar ta’siri 

ostida shakllanadi va ish beruvchi bilan 

xodim o‘rtasidagi munosabatlar orqali 

mehnat natijalarini olishga xizmat qiladi. 

Shu sababli, “aholining ish bilan bandligi” 

murakkab ijtimoiy-iqtisodiy kategoriya 

hisoblanadi. Birinchidan, u insonlarning 

ijtimoiy-mehnat munosabatlari 

natijasidir. Ikkinchidan, ish bilan bandlik 

subyektlari - bu ma’lum psixologik va 

ijtimoiy xususiyatlarga ega bo‘lgan 

insonlar (ta’lim darajasi, sog‘liq holati, 

oilaviy ahvoli, ijtimoiy mavqei, yoshi va 

boshqalar). Uchinchidan, aholi ish bilan 

bandligiga siyosiy, iqtisodiy, demografik 

hamda boshqa ichki va tashqi omillar 

ta’sir ko‘rsatadi. 

1-jadval. 

Aholining ish bilan bandligi bo‘yicha nazariy yondashuvlar 
Ilmiy maktab Ish bilan bandlik Ishsizlik Asosiy g‘oyasi 

A. Smit 

Erkin bozor raqobati mavjud 

bo‘lishining zaruriy sharti 

sifatida aholining to‘liq ish 

bilan bandligi qaraladi 

Foizlarning va 

jamg‘armaning 

pasayishi tufayli 

ish­sizlikni 

vaqtinchalik o‘sishi 

mavjud bo‘lishi 

Yalpi talabning yalpi 

taklifga 

mutanosibli­gi 

A. Marshall 

A. Pigou 

Bozor iqtisodiyotidagi ko‘plab 

muammolarni o‘z-o‘zidan 

tartibga keltiradigan 

iqtisodiyot muammolari deb, 

aholining ish bilan bandligi 

davlat tomonidan tartibga 

solinishiga zarurat yo‘q deb 

qaraladi 

Ishsizlikning sababi 

ish haqining yuqori 

darajasi; ish haqining 

qisqarishi esa ish 

bilan bandlikni 

oshiradi 

Talab va taklifni 

tartibga solish 

aholining ish bilan 

bandligini ta’minlash 

uchun muhim 

iqtisodiy 

ko‘rsatkichdir 

J.M. Keynes 

Bozor iqtisodiyotida ish bilan 

bandlikni tartibga solish 

mexanizmi mavjud emas 

Ishsizlik 

kapitalizmning tabiiy 

xususiyati sifatida 

qaraladi; davlatning 

aralashuvi aholi 

jamg‘arishi va 

tadbirkorlar 

investitsiyalari orqali 

amalga oshiriladi 

Bozor iqtisodiyoti 

sharoitida to‘liq ish 

bilan bandlik deyarli 

mumkin emas, 

chunki har doim 

ish­sizlik mavjud 

bo‘ladi; davlat ishlab 

chiqarish 

inqirozlarini 

regulyatori bo‘lishi 

kerak 

M. Friedman Muvaz­an­atli bozorni 

shakllantirish uchun monetar 

siyosat institutlari va 

tadbirkorlikni 

rag‘batlantirishga qaratilgan 

boshqa chora-tadbirlar 

qo‘llaniladi 

Ishsizlikning tabiiy-

me’yor tushunchasi 

kiritiladi 

Ishlab chiqarish 

faoliyatini bevosita 

davlat tomonidan 

tartibga solishdan 

voz kechish 

J. Galbraith Mehnat bozori muzokaralar 

orqali ish beruvchilar va 

xodimlar o‘rtasida kelishuvga 

erishish orqali qurilgan 

munosabatlar majmuasi 

sifatida qaraladi 

Aholini ish bilan 

bandligini 

ta’minlashdagi 

nomutanosibliklar 

alohida tarmoqlar 

dinamikasi natijasida 

yuzaga keladi 

Mehnat bozoridagi 

mavjud 

muammolarni 

bartaraf etish davlat 

tomonidan amalga 

Aholi ish bilan bandligi 

shakllanishining samarali mexanizmi bir 

qator murakkab omillar bilan bog‘liq. 

Ulardan eng muhimlari quyidagilardir: ish 

bilan bandlik kategoriyasining mazmuni 

bo‘yicha turli yondashuvlarning 

mavjudligi; ish bilan bandlik 

shakllarining xilma-xilligi; shuningdek, 

mehnat bozorida taklif etilayotgan ishchi 

kuchi va xizmatlarning o‘ziga xosligi, 

ayniqsa, axborot-kommunikatsiya 

texnologiyalarining rivojlanishi bilan 

doimiy ravishda o‘zgarib borishi. (2-

chizma) 

2- chizma. Bandlik siyosati darajalari 

 

Bandlik - bu mehnatga layoqatli 

aholining jamiyatga foyda keltiradigan 

faoliyat bilan shug‘ullanishidir. Ya’ni, 

odamlar o‘zining shaxsiy hamda ijtimoiy 

ehtiyojlarini qondirish uchun qonuniy 

ravishda mehnat qiladi va buning evaziga 

daromad oladi. 

Bandlik faqat korxona yoki 

tashkilotda yollanib ishlashni 

anglatmaydi. U kengroq tushunchadir: 

yakka tartibdagi tadbirkorlik, o‘zini o‘zi 

ish bilan ta’minlash, shaxsiy tomorqada 

ishlash, uy xo‘jaligida band bo‘lish yoki 

bolalarga qarash kabi faoliyatlar ham 

bandlik shakllariga kiradi. 

Bandlik aslida ikki tomon 

o‘rtasidagi munosabatlar tizimi bo‘lib, 

ko‘pincha shartnoma asosida shakllanadi. 

Bir tomon - ish beruvchi (korxona, 

tashkilot, kooperativ va boshqalar), 

ikkinchi tomon esa - xodim bo‘ladi. 

Xodim o‘z mehnatini taklif qiladi, ish 

beruvchi esa buning evaziga ish haqini 

to‘laydi. 

Bu munosabatlarning barchasi 

mehnat sohasiga oid qonunlar va 

normativ-huquqiy hujjatlar bilan tartibga 

solinadi. Mehnat bozori egiluvchanligi bir 

tomonlama tushunilmasdan, uning 

egiluvchanligi ishchi-xodimlar 

manfaatlari va qiziqishlarini ta’minlovchi 

mexanizm deb qaraladi. Hozirgi sharoitda 

bu ta’rifdan kelib chiqadigan asosiy 

xulosa - ish beruvchi va xodim o‘rtasidagi 

munosabatlarda maqbul muvozanatga 

erishish hisoblanadi. 

Mehnat bozori egiluvchanligi - 

korxonaning samarali faoliyat yuritishi 

uchun va ishchilarning mehnat 

salohiyatidan to‘liq foydalanish 

maqsadida tashqi muhit o‘zgarishlariga 

javoban mehnatga bo‘lgan taklif hamda 

talab tarkibi va ko‘lamini o‘zgartirish 

yo‘li bilan ta’sir qilish qobiliyatidir. 

Xulosa Aholi daromadlarini 

oshirishda bandlik siyosati juda katta 

ahamiyatga ega. Chunki odamlar barqaror 

ishga ega bo‘lsa, ularning daromadi 

oshadi, turmush darajasi yaxshilanadi va 

jamiyatda iqtisodiy faollik kuchayadi. 

Shuning uchun ham bugungi kunda 

bandlik siyosatini to‘g‘ri yo‘naltirish 

davlatning eng muhim vazifalaridan biri 

bo‘lib qolmoqda. 

Tadqiqotlar shuni ko‘rsatadiki, 

mehnat bozori barqaror va egiluvchan 

bo‘lsa, odamlar o‘z salohiyatidan to‘liq 

foydalanadi, korxonalar samarali ishlaydi 

va iqtisodiyotda umumiy o‘sish 

kuzatiladi. Ish beruvchi bilan xodim 

o‘rtasidagi muvozanatli munosabatlar esa 

nafaqat mehnat sharoitlarini yaxshilaydi, 

Mehnat bozori islohotlari

Yangi ish o‘rinlari yaratish siyosati

Aholining bandligini qo‘llab-
quvvatlash choralar

balki bandlik sifati va daromadlarning 

o‘sishiga ham xizmat qiladi. 

Bugungi kunda faqat yangi ish 

o‘rinlarini yaratishning o‘zi yetarli emas. 

Muhimi - sifatli, barqaror va zamonaviy 

talablar asosidagi ish o‘rinlarini 

yaratishdir. Kasbiy ko‘nikmalarni 

rivojlantirish, raqamli iqtisodiyotga mos 

kadrlar tayyorlash va mehnat bozoridagi 

nomutanosibliklarni kamaytirish shular 

jumlasidandir. 

Xulosa qilib aytganda, samarali 

bandlik siyosati - bu davlat, ish 

beruvchilar va fuqarolar manfaatlarini 

uyg‘unlashtiradigan tizimdir. Uning izchil 

ishlashi aholining daromadini oshiradi, 

kambag‘allikni kamaytiradi va 

mamlakatning iqtisodiy taraqqiyotiga 

mustahkam asos yaratadi. 

